ԱՄՓՈՓԱԹԵՐԹ
««ՌԱԴԻՈ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ «ՄԻՋԱԶԳԱՅԻՆ ՌԱԴԻՈՑԱՆՑ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՄԻԱՑՄԱՆ ՁևՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Տարածքային կառավարման և ենթակառուցվածքների նախարարություն
	15.08.2025թ

	
	N ԴԽ//28182-2025

	Հայտնում ենք, որ ««Ռադիո» փակ բաժնետիրական ընկերությունը «Միջազգային ռադիոցանց» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի վերաբերյալ առաջարկություն չկա:
	Ընդունվել է ի գիտություն:

	2. Էկոնոմիկայի նախարարություն
	20.08.2025թ.

	3. 
	N 01/18688-2025

	Ի պատասխան Ձեր 2025 թվականի օգոստոսի 8-ի թիվ 01/17․2/6627-2025 գրության՝ «Ռադիո» փակ բաժնետիրական ընկերությունը «Միջազգային ռադիոցանց» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի վերաբերյալ, հայտնում ենք, որ ՀՀ էկոնոմիկայի նախարարությունն իր լիազորությունների շրջանակներում առաջարկություններ և դիտողություններ չունի։
	Ընդունվել է ի գիտություն:

	4. Ֆինանսների նախարարություն
	25.08.2025թ.

	5. 
	N 01/9/18903-2025

	Ձեր 08.08.2025թ. № 01/17․2/6627-2025 գրությամբ ներկայացված՝ ««Ռադիո» փակ բաժնետիրական ընկերությունը  «Միջազգային ռադիոցանց» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 3-րդ կետով սահմանվում է, որ «Ռադիո» ՓԲԸ-ի վերակազմակերպման հետ կապված ծախսերը կատարվելու են «Միջազգային Ռադիոցանց» ՓԲԸ (այսուհետ՝ Ընկերություն) միջոցների հաշվին:
Միաժամանակ, հիմնավորման համաձայն Ընկերությունը փաստացի գործունեություն չի իրականացնում և ըստ էության գրանցվել է իրավաբանական անձանց պետական ռեգիստրում՝ «ՌԱԴԻՈ» ՓԲԸ-ում (այսուհետ՝ Դուստր ընկերություն) ներդրում կատարելու և միակ բաժնետերը դառնալու նպատակով: Այն երբևէ չի ունեցել սեփական հիմնական միջոցներ և չի ծավալել որևէ տնտեսական գործունեություն։ Ընկերությունն ունի մեկ աշխատակից՝ ի դեմս տնօրենի, ով  վարձատրվում է Դուստր ընկերությունից ներգրավված փոխառությունների հաշվին:
Հաշվի առնելով վերոնշյալը՝ հստակեցման կարիք ունի թե ինչ միջոցների հաշվին է Ընկերությունն իրականացնելու վերակազմակերպման հետ կապված ծախսերը, այն պարագայում, երբ Ընկերությունն իրականում չունի միջոցներ և գործունեություն չի իրականացնում:
2. Բացի այդ, Նախագծում անդրադարձ չկա նոր ստեղծվող ընկերության զարգացման ծրագրին, գործունեության տեսլականին, ակնկալվող ներդրումներին և արդյունավետության գնահատմանը, հստակ ներկայացված չեն այն մեխանիզմները, որոնք կապահովվեն նոր ստեղծվող ընկերության լիարժեք գործունեությունը:
Ելնելով վերոգրյալից՝ առաջարկում ենք Նախագծի հիմնավորումներում անդրադարձ կատարել նաև նորաստեղծ ընկերության զարգացման և ռազմավարական ծրագրերին, ներդրումային քաղաքականության հստակեցմանը:
	



Ընդունվել է ի գիտություն:
Վերակազմակերպման հետ կապված ծախսերը «Միջազգային Ռադիոցանց» փակ բաժնետիրական ընկերության միջոցների հաշվին կատարելու նպատակով  ընկերությունը փոխառության կներգրավվի հենց «ՌԱԴԻՈ» ՓԲԸ-ից:










Ընդունվել է:
Հիմնավորման մեջ կատարվել է լրացում:

	6. Արդարադատության նախարարություն
	25.08.2025թ.

	7. 
	N /10.2/37728-2025

	Ի պատասխան Ձեր՝ սույն թվականի օգոստոսի 8-ի թիվ 01/17․2/6627-2025 գրության՝ հայտնում ենք, որ Արդարադատության նախարարությունն ուսումնասիրել է Ռադիո փակ բաժնետիրական ընկերությունը Միջազգային ռադիոցանց փակ բաժնետիրական ընկերությանը միացման ձևով վերակազմակերպելու մասին Կառավարության որոշման նախագիծը (այսուհետ՝ Նախագիծ), որի վերաբերյալ հարկ է նկատել հետևյալը.
1. Նախագծի նախաբանում առաջարկվում է հստակեցնել որպես Նախագծի ընդունման հիմք նշված լիազորող նորմերը, մասնավորապես՝ Նախագծում հստակ պետք է նշվի նորմատիվ իրավական ակտի այն համապատասխան դրույթը, որը հանդիսանում է լիազորող նորմ: Հետևապես՝ Նախագծի նախաբանում անհրաժեշտ է հղում կատարել Քաղաքացիական օրենսգրքի և «Բաժնետիրական ընկերությունների մասին» օրենքի լիազորող նորմ հանդիսացող կոնկրետ դրույթներին։ 











































2․ Նախագծում առկա չեն դրույթներ իրավահաջորդության գործընթացի վերաբերյալ, մասնավորապես՝ առկա չէ որևէ դրույթ այն մասին, թե վերակազմակերպման արդյունքում որ կազմակերպությունն է հանդիսանում իրավահաջորդ և վերջինիս ինչ ծավալով են փոխանցվում միացած իրավաբանական անձի իրավունքներն ու պարտականությունները։ Հետևապես՝ առաջարկվում է սահմանել, որ «Ռադիո» փակ բաժնետիրական ընկերության իրավահաջորդը հանդիսանում է «Միջազգային ռադիոցանց» փակ բաժնետիրական ընկերությունը, և վերջինիս են անցնում միացած իրավաբանական անձի (տվյալ դեպքում՝ «Ռադիո» ՓԲԸ-ի) իրավունքներն ու պարտականությունները՝ փոխանցման ակտին համապատասխան:

3․ Քանի որ Նախագիծը վերաբերում է ռադիոընկերության վերակազմակերպմանը, առաջարկվում է հաշվի առնել Լիցենզավորման մասին օրենքի 32-րդ հոդվածի 1-ին մասի կարգավորումը, որի համաձայն՝ լիցենզավորված իրավաբանական անձի վերակազմակերպման կամ նրա անվանման կամ գտնվելու վայրի փոփոխման դեպքում լիցենզավորված անձը պարտավոր է այդ փոփոխություններն իրավական ուժ ստանալու օրվանից սկսած՝ 15 օրվա ժամկետում, հայտ ներկայացնել լիցենզիայի վերաձևակերպման համար` կցելով տեղեկություններ պետական գրանցման համարի վերաբերյալ: Հետևապես, եթե հիշյալ գործունեության իրականացումը հանդիսանում է լիցենզավորման ենթակա գործունեության տեսակ, ապա Նախագծով նշված գործընթացը կանոնակարգող դրույթների նախատեսման անհրաժեշտություն կառաջանա։












4․Նախագծով և վերջինիս հիմնավորմամբ անդրադարձ չի կատարվել վերակազմակերպման գործընթացի արդյունքում աշխատակիցների հետագա կարգավիճակին, նրանց միջև աշխատանքային հարաբերությունների պահպանմանը կամ դադարեցմանը և նրանց հետագա սոցիալական և իրավական երաշխիքների ապահովմանը: Ուստի առաջարկվում է, հնարավոր ռիսկերի գնահատմամբ, նախատեսել դրույթներ, որոնք վերաբերում են վերակազմակերպվող ընկերությունների և աշխատակիցների միջև աշխատանքային իրավահարաբերություններին:

5․ «Բաժնետիրական ընկերությունների մասին» օրենքի 20-րդ հոդվածի 2-րդ մասի համաձայն՝ միացմանը մասնակցող ընկերությունները կնքում են միացման մասին պայմանագիր: Միացման ձևով վերակազմակերպման մասին որոշումը պետք է ընդունվի յուրաքանչյուր միացող ընկերության ժողովում, որը պետք է հաստատի նաև միացման պայմանագիրը, փոխանցման ակտը, միացման կարգն ու պայմանները, ինչպես նաև միացող յուրաքանչյուր ընկերության բաժնետոմսերի և այլ արժեթղթերի փոխարկման կարգն այն ընկերության բաժնետոմսերի և (կամ) այլ արժեթղթերի, որին միանում են:
Նախագծով փաստորեն Բարձր տեխնոլոգիական արդյունաբերության նախարարին լիազորվում է ապահովել համապատասխան գործողությունների կատարումը՝ ներառյալ միացման պայմանագրի նախապատրաստումը: 
Ուստի, հիմք ընդունելով համապատասխան որոշմամբ միացման պայմանագիրը հաստատելու օրենքով սահմանված պահանջը՝ առաջարկվում է վերանայել նշված կարգավորումը: Միևնույն ժամանակ, առաջարկվում է հստակորեն նշել, որ միացման ձևով վերակազմակերպման արդյունքում անհրաժեշտություն է առաջանում նաև ապահովել տվյալ ընկերության կանոնադրության մեջ կատարված համապատասխան փոփոխությունների գրանցման գործընթացը: Վերոգրյալի հաշվառմամբ, առաջարկվում է նաև Նախագծի 2-րդ կետի 2-րդ ենթակետը վերանայել։
	





Չի ընդունվել:
Նախ անհրաժեշտ է նկատի ունենալ, որ Նախագիծը կարծիքի է ներկայացվել ՀՀ կառավարության անհատական իրավական ակտի տեսքով, հետևաբար, նման ակտերի դեպքում առաջնային կիրառության է ենթակա  «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի պահանջը, այլ ոչ թե նույն օրենքի 13-րդ հոդվածի 1-ին մասի 3-րդ նախադասության պահանջը, որտեղ նախաբանում լիազորող նորմի վկայակոչման պահանջն ուղղակիորեն վերաբերում է ենթաօրենսդրական նորմատիվ իրավական ակտերին: 
Ինչ վերաբերում է «Քաղաքացիական օրենսգրքի և «Բաժնետիրական ընկերությունների մասին» օրենքի լիազորող նորմ հանդիսացող կոնկրետ դրույթներին» հղում կատարելու պահանջին, ապա պետք է փաստել, որ Նախագծի նախաբանում  Հայաստանի Հանրապետության քաղաքացիական օրենսգրքի 63-րդ հոդվածի 1-ին մասը, 64-րդ հոդվածի 2-րդ մասը և «Բաժնետիրական ընկերությունների մասին» Հայաստանի Հանրապետության օրենքի 18-րդ, 20-րդ հոդվածներն իրենց բնույթով թերևս կարող են համարվել «բազմակի կիրառության  լիազորող նորմեր», ինչպես, օրինակ, ՀՀ Սահմանադրության 146-րդ հոդվածի 4-րդ, 153-րդ հոդվածի 3-րդ կամ «Կառավարության կառուցվածքի և գործունեության մասին» Հայաստանի Հանրապետության օրենքի 7-րդ հոդվածի 5-րդ մասն է, որոնց հիման վրա  ընդունվում են ՀՀ կառավարության նորմատիվ և այլ բնույթի բազմաթիվ որոշումներ, կամ ՀՀ վարչապետի անհատական իրավական ակտեր:  
ՀՀ կառավարության բազմաթիվ որոշումներում, որոնք այս կամ այն կերպ առնչվում են ընկերությունների կամ կազակերպությունների վերակազմակերպմանը, սովորաբար հղում է կատարվում Հայաստանի Հանրապետության քաղաքացիական օրենսգրքի և «Բաժնետիրական ընկերությունների մասին» Հայաստանի Հանրապետության օրենքի հենց վկայակոչված դրույթներին: 
Բացի այդ՝ Նախագծի նախաբանում հղում է կատարվում նաև «Բաժնետիրական ընկերությունների մասին» Հայաստանի Հանրապետության օրենքի 68-րդ հոդվածի 7-րդ մասին, որի՝ «որպես լիազորող նորմի կիրառության մասով» թերևս առարկություն չպետք է որ լինի:


Ընդունվել է:

Չի ընդունվել:
Հայաստանի Հանրապետությունում կազմակերպությունների ամենօրյա գործունեությունը կանոնակարգող բազմաթիվ ոլորտային օրենսդրական ակտեր կան, որոնցով տարբեր պահանջներ են սահմանված: Հետևաբար,  կազմակերպությունների վերակազմակերպման ընթացքում  ոլորտային օրենսդրությամբ պահանջների համապատասխանության ապահովման համար, բնականաբար, որոշակի գործընթացներ են պլանավորվում և իրականացվում, ինչը, բնավ չի նշանակում, որ այդ բոլոր գործողությունների հաջորդականությունը պետք է նկարագրված և թվարկված լինի վերակազմակերպման գործընթացի սկսելը թույլատրող իրավական ակտում: Նման օրեսդրական պահանջ ուղղակիորեն չկա և այդպիսի պրակտիկայի օգտին չի խոսում նաև սովորաբար ընդունվող և  վերակազմակերպմանը վերաբերող ՀՀ կառավարության  որոշումները, այդ թվում, օրինակ ընթացիկ տարվա ընթացքում ընդունված:

Չի ընդունվել:
ՏԵս նախորդ կետի վերաբերյալ արված մեկնաբանությունը:






Ընդունվել է մասնակի:
Ինչպես նշվել է, միացման ձևով վերակազմակերպման մասին որոշումը պետք է ընդունվի յուրաքանչյուր միացող ընկերության ժողովում, ինչը ենթադրում է, որ ժողովների որոշումները պետք է ստորագրվեն տվյալ ընկերության բաժնետերերի ժողոը նախագահողների կողմից: Բնականաբար, ենթադրվում է, որ ՀՀ ԲՏԱ նախարարը, որպես «Միջազգային Ռադիոցանց» ՓԲԸ բաժնետերերի ժողովի նախագահ, հիշյալ ընկերության անունից, ստորագրելու է միացման պայմանագիրը: Սակայն «Ռադիո» ՓԲԸ բաժնետերերի ժողովի նախագահը ոչ թե  ԲՏԱ նախարարն է, այլև «Միջազգային Ռադիոցանց» ՓԲԸ-ի տնօրենը: Սուբյեկտները տարբեր են: Հետևաբար, Նախարարը միանձնյա չի կարող հաստատել նշված փաստաթղթերը, դրա համար օգտագործվել  է «իրավասու անձանց կողմից դրանց հաստատումը» ձևակերպումը:





